
Lherfat

Akk d lherfat, llan gga itteacen zzeg-sent, sa kerrzen rennin meggren. Llan
lemealim, ammin k-nniy zik, yer llan iyudan xeddmen-hen nihnin s iman-nsen ; llan ggid hen-
yuccen s uzgen ney S ttelt ney s rrbee.

Llan lemealim n uzref, d gga n wuzzal, d ineggaren, d ibennayen, d gga itteggen
tisar n rrhawi ; llan gga ittmellaxen, d gga itteggen tibardiwin, d gga itteggen tadfirt ( s
ttwaggan icekkura d tekla d teqfifin).

Lemealim n uzref xeddmen gee tiyawsiwin ttegget tsednan, am ixelxalen, d
imegfal, d txutam, d temsaysin, d ssmasen, d lehruz, d tebzimin, d tneeeasin. Aheddad ittsawa
igelzam, d tgelzam, d ccwager, d tqudam, d ixedmeggen, d tyawsiwin n wuzzal teggid.
Aneggar ittegg Ibiban, d leryac n rrwahi, d tyawsiwin n usyar n tiddar d tegga n tyerza d
tmegra.

Ibennayen bennan tiddar d thuna ; netta llan ibennayen itteggen akk d nngart ;
lemealim n tsar ttsawan si Imeeden tisar d rrhawi, rennin neqgcen-hent yir ad
yemment.lbradeeggen teggen tibardiwin n iyyal d iserdan ; tteggen-hent s isikkan igdimen n
talga ; ayt tedfirt ttsawn tikla d teqfifin d icellagen d icekkura s wari.

LLan ggid vyer tella Iherfet n urzay n uzru d tmegga n tmehrazin; llan igezzaren
iyerrsen, nihnin s iman-nsen, i tyettin, d utili, d yifunasen.

Amawal

Lemealim : ssennae; Iyudan : igran; Azref : Ifefra; Ttmellaxen : ttsawan isebbaden; Icekkura :
izembal ; Tikla : ticwariyin; Tigfifin : tigunan; Imeqfal : imeqyasen; Timsayin : timegyasin;
Ssmasem : azraren; Tineeeasin : tiwinas; Igelzam /tagelzimt : tagabact; Ccwager : icuqar;
Tiqudam : tiyesrarin; Ixedmeggen: ijenwiyen, igermasen; Ad yemment: ad Afun;
Isikkan(asakku) : izerman, izembal, ikuyak; Ari : awri ( 1kelfa); Utili : ulli.

I. Tigzi n udris
1) Seg matta tteacen Ayt Wawras?
2) Matta d lherfat illan yer-sen?
3) Matta d Iherfet tteggen yudan ukk?
4) Matta tteggen lemealmin n uzref?
5) Matta yettsawa uheddad?
6) Matta tteggen lemealim n tsar?
7) S matta ttsawan ayt tedfirt icukkura?



Il. Tajerrumt
1. Kkes-d imgimen issmmaden d yimgimen ilelliyen yellan deg udris?
2. Kkes-d seg udris tinzay?
3. Kkes-d seg udris ismawen yellan. Innim-d tawsit, addad d umdan n yal isem deg
tfelwit?

Isem Tawsit Addad Amdan

4. Uea yer usget unti tafyirt « Llan ggid yert tella ... d yifunasen.
1. Tanfalit

Uea adris-aya seg tcawit yer tegbaylit.



